
Жер кадастры саласындағы сыбайлас жемқорлық және алаяқтық 

тәуекелдерді ішкі талдау нәтижелері бойынша қысқаша  

талдамалық есеп 

 

 

Мемлекеттік корпорацияның 2023-2024 жылдардағы сот практикасына 

жүргізілген талдау сот істері санының едәуір ұлғаюын көрсетеді, бұл ұйымның 

құқықтық процестерге тартылуының өсуін, сондай-ақ жер заңнамасы мен құжат 

айналымы талаптарын сақтау саласында жүйелі проблемалардың бар екенін 

көрсетеді. Жекелеген оң нәтижелерге қарамастан, ұтылған істер үлесінің артуы 

және Мемлекеттік корпорацияның мүдделерін қорғауда заң қызметтерінің 

селқостық танытуының сақталуы байқалады, бұл құқықтық жұмыс 

тиімділігінің жеткіліксіздігін және қайталанатын бұзушылықтардың алдын алу 

үшін ішкі бақылау, әдістемелік сүйемелдеу және сот практикасын талдау 

механизмдерін жетілдіру қажеттілігін көрсетеді. 

2023-2024 жж. тәртіптік практиканы қарау жер кадастры саласындағы 

мемлекеттік қызметтерді көрсету кезінде Мемлекеттік корпорацияның 

жұмыскерлері тарапынан бұзушылықтардың жоғары санының сақталу үрдісін 

көрсетті. Қабылданған тәртіптік ықпал ету шараларына қарамастан, 

жұмыскерлерді жауапкершілікке тарту жағдайларының саны айтарлықтай 

болып қалып отыр, ал қайталанған бұзушылықтар қолданылатын шаралардың 

тиімділігінің жеткіліксіздігін көрсетеді. Сондай-ақ Қазақстан 

Республикасының Еңбек кодексінде көзделмеген жаза түрлерін қолдану 

фактілері және теріс қылықтардың ауырлығын бірыңғай бағалау тәсілінің 

болмауы анықталды.  

Жерге орналастыру және жер-кадастрлық жұмыстарды орындау кезіндегі 

бұзушылықтар санының айтарлықтай өсуі байқалады. Бұзушылықтар санының 

барынша артуы Абай, Түркістан және Қызылорда облыстарында байқалды. 

Аталған өңірлерде қолданыстағы нормативтік құқықтық актілерді сақтамау, 

мемлекеттік қызмет көрсету мерзімдері мен тәртібін бұзу фактілері, сондай-ақ 

жалғандық және сыбайлас жемқорлық тәуекелдерінің белгілері бар іс-әрекеттер 

жағдайлары анықталды. Тексеру барысында мемлекеттік қызметтерді оларды 

ресми түрде тоқтата тұру кезінде көрсету, автоматтандырылған жүйелерге 

(МЖК ААЖ, ЖМБМК АЖ) дұрыс емес деректерді енгізу, НҚА талаптарын 

сақтамау фактілері анықталды. Анықталған фактілер тәртіпті жақсарту, 

сыбайлас жемқорлық тәуекелдерін болдырмау және мемлекеттік қызметтер 

көрсетудің тиісті сапасын қамтамасыз ету үшін ұйымдық және кадрлық 

сипаттағы жүйелі шаралар қабылдауды талап етеді.  

Келіп түскен өтініштерді талдау азаматтар мен заңды тұлғалардың жер 

қатынастары мәселелері бойынша белсенділігінің айтарлықтай өскенін 

көрсетті. 2023 жылы 373 өтініш, ал 2024 жылы 440 өтініш тіркелді, бұл осы 

тақырыпқа қызығушылықтың артқанын көрсетеді. Әсіресе Шымкент, Алматы 

және Астана секілді ірі қалаларда, сондай-ақ Алматы облысында белсенділік 

жоғары.  

Жер қатынастары саласындағы заңнаманы сақтауға байланысты 

өтініштердің басым болуы (83%) құқық қолдануда жүйелі проблемалардың бар 

екендігін көрсетеді. Сонымен қатар өтініштер саны, оның ішінде 

адвокаттардың өтініштері артып келеді, бұл жер мәселелерін реттеу процесіне 

заңды өкілдердің қатысуының жоғары деңгейін көрсетеді. 

Сонымен бірге жүгінулер санының артуына қарамастан, өтініштер 

санының біршама төмендеуі байқалады, бұл азаматтардың өтініштердің 

дәстүрлі нысандарынан сұранымдарға және консультациялық қызметтерге 

ауысуына байланысты болуы мүмкін. Шағымдардың саны төмен деңгейде 

қалуда (өтініштердің жалпы санының шамамен 4%), бұл жанжалдың 

төмендеуін немесе азаматтардың шағымдану механизмдері туралы жеткіліксіз 

хабардар емес екенін көрсетеді.  

2023 жылдан бастап мемлекеттік қызметтерді уақтылы көрсету бойынша 

жағдайдың нашарлауы байқалады, әсіресе қызметтерді орындау мерзімдерін 

сақтау бөлігінде, бұл жекелеген өңірлердегі техникалық іркілістерге және 

әртүрлі ішкі проблемаларға байланысты. 2024 жылы жағдай 2023 жылмен 

салыстырғанда біршама жақсарды, бірақ бұрынғы жылдар деңгейіне әлі жеткен 

жоқ. Мерзімдерді бұзудың ең көп саны Шымкент, Алматы және Павлодар 

облыстары секілді өңірлерде байқалады, бұл жағдайды жақсарту үшін жедел 

және жүйелі шаралар қабылдау қажеттігін көрсетеді. 

Жалпы, Мемлекеттік корпорация 2023 және 2024 жылдары 

монополиялық және монополиялық емес қызметтер бойынша кірістер 

жоспарын орындаудың оң серпінін көрсетті. Нақты нәтижелер жоспарланған 

көрсеткіштерден асып түседі: 2023 жылы – 6%, ал 2024 жылы - 19%, бұл 

жұмыстың жоғары тиімділігін және Мемлекеттік корпорацияның қойылған 

міндеттерді асыра орындау қабілетін көрсетеді. Алайда, кейбір аймақтар мен 

филиалдарда анықталған проблемалар мұқият талдау мен түзету шараларын 

қажет етеді. Жоспарды асыра орындаудың жоғары көрсеткіштері бар облыстар 

да оларды нақты жағдайларға бейімдеу мақсатында жоспарларды қайта 

қарауды қажет етеді. Теңгерімді тәсіл және әрбір филиалды егжей-тегжейлі 

пысықтау болашақта Мемлекеттік корпорация жұмысының тиімділігін 

арттыруға мүмкіндік береді. 

2023-2024 жж. жер кадастры саласында мемлекеттік қызмет көрсету 

мерзімдерінің бұзылуына жүргізілген талдау (іріктеп) қорытындысы бойынша 

қызмет көрсету мерзімдерінің бұзылуының ең көп саны Алматы, Павлодар, 

Түркістан облыстарының және Шымкент қаласының филиалдарына тиесілі 

екені анықталды. Аталған өңірлер қатарынан екі жыл бойы кешіктірулер саны 

бойынша көшбасшы позициясын сақтайды, бұл жұмысты ұйымдастыруда, 

қызметтерді орындау мерзімдерін жоспарлауда және бақылауда жүйелі 

проблемалардың болуын көрсетеді. Ең проблемалық қызмет «Жер учаскесіне 

акт дайындау» болып қалып отыр, оның үлесі талданған барлық бағыттардың 

ішіндегі ең үлкені болып табылады.  

«Актіні дайындау» (-14%) және «Жер учаскесіне паспорт дайындау»                         

(-37,7%) қызметтері бойынша мерзімі өткендердің жалпы санының 

төмендеуінде көрсетілген оң өзгерістерге қарамастан, жекелеген филиалдарда 

жағымсыз үрдістер сақталуда. Атап айтқанда, Павлодар облысында 

мерзімдерді бұзу санының өсуі байқалды, Шымкент қаласында қызметтердің 

барлық түрлері бойынша мерзімі өткендердің ең көп үлесі тіркелуде. Бұл ішкі 

процестерді оңтайландыру, жүктемені қайта бөлу және басқару шешімдерінің 

тиімділігін арттыру үшін қосымша шаралар қабылдау қажеттілігін көрсетеді. 

2023-2024 жылдары Мемлекеттік корпорация мемлекеттік сатып 

алуларға қатысу тиімділігінің әртүрлі бағыттағы үрдістерін көрсетті, бұл 

өтінімдерді дайындаудағы, жұмысты ұйымдастырудағы және тапсырыс 

берушілермен өзара іс-қимылдағы айырмашылықтарға байланысты болды. 

Ақмола және Солтүстік Қазақстан облыстары секілді көрсеткіштердің 

айтарлықтай жақсаруы байқалатын облыстар, сондай-ақ сатып алуға қатысу 

стратегиясын тереңірек пысықтауды және түзетуді талап ететін Қарағанды 

және Түркістан облыстары секілді жүйелі проблемалары бар өңірлер бар. 

Филиалдардың бәсекеге қабілеттілігін арттыру, өтінімдердің сапасын 

және қаржылық жоспарлауды жақсарту, сондай-ақ тапсырыс берушілермен 

өзара іс-қимылды оңтайландыру Мемлекеттік корпорацияға өз нәтижелерін 

жақсартуға және мемлекеттік сатып алу нарығындағы позициясын күшейтуге 

мүмкіндік береді. 

Жер кадастры саласындағы функцияларды іске асыру кезінде 

филиалдардың алдында тұрған бірнеше түйінді проблемалар мен кедергілер 

анықталды. Бұл проблемалар міндеттерді тиімді орындауды және қызметкерлер 

үшін тұрақты жұмыс ортасын құруды қиындатады, бұл өз кезегінде 

көрсетілетін қызметтердің сапасына және жоспарлардың орындалуына теріс 

әсерін тигізеді: 

1) кадрлардың жетіспеушілігі және біліктілік мәселелері; 

2) ЖМБМК АЖ техникалық проблемалары; 

3) сапалы жоспарлы-картографиялық материалдың болмауы; 

4) заңдық және рәсімдік проблемалар; 

5) мемлекеттік органдармен өзара іс-қимыл жасау және келісу 

проблемалары; 

6) инфрақұрылымды жаңарту қажеттілігі. 

Анықталған бұзушылықтар мен сәйкессіздіктерді талдау 

қорытындылары бойынша 2021-2022 жылдар кезеңінде және оларды 2023-2024 

жылдар кезеңімен салыстыру кезінде Қызмет ұсынған ұсынымдар күтілген оң 

нәтижені бермегені анықталды. Жоғарыда айтылғандардан 2 қорытынды 

жасауға болады:  

- Қызметтің 2021-2022 жылдар кезеңіндегі ұсынымдары тиімсіз жасалған 

немесе жауапты құрылымдық бөлімшелер оларды немқұрайлықпен 

қабылдаған; 

- ұсынымдар тиімді болуы мүмкін, бірақ жауапты құрылымдық 

бөлімшелер сәйкессіздіктерді жоюға және көрсеткіштерді жақсартуға назар 

аудармай, іс-шараларды ресми түрде орындаған. 

Анықталған тәуекелдер 

Жер кадастры саласындағы сот практикасын талдаудың, ішкі аудиторлық 

тексерулерді, тіркеу және жер кадастры бөлімдері қызметкерлерінің тәртіптік 

бұзушылықтарын талдаудың нәтижелері бойынша сыбайлас жемқорлық 

тәуекелдеріне ішкі талдау жүргізу жөніндегі әдістемелік ұсынымдарға сәйкес 

мынадай тәуекелдер анықталды: 

1) бақылау-тексеру функцияларын іске асыруды жүзеге асыру кезінде 

қызметкердің өзіне немесе үшінші тұлғаларға пайда табу мақсатында 

лауазымдық өкілеттіктерін пайдалану тәуекелі, оның факторлары:  

- өңірлер, бұзушылықтар түрлері, қолданылатын санкциялар бөлінісінде 

бақылау іс-шараларын талдау бойынша жұмыстың болмауы немесе 

жеткіліксіздігі; 

- тәжірибеде проблемаларды анықтау және оларды жою бойынша 

ұсыныстар әзірлеуге қатысты шаралардың болмауы; 

- квазимемлекеттік сектор субъектісінің Басқарма аппараты тарапынан 

әдістемелік ұсынымдарды, нұсқаулықтарды, нұсқаулықтарды жіберу, өзге де 

түсіндіру және оқыту іс-шараларын жүргізу және т. б. арқылы әдіснамалық 

сүйемелдеудің болмауы болып табылады; 

2) өзіне немесе үшінші тұлғаларға пайда алу мақсатында, құжаттардың 

толық емес немесе сәйкес келмейтін топтамасын қабылдау не оның қабылдау 

сәтінде сәйкес келмеуі, сондай-ақ мемлекеттік қызметтер көрсетуден негізсіз 

бас тарту тәуекелі, оның факторлары: 

 - мемлекеттік қызметтер көрсетудің нақты процестерінің белгіленген 

талаптарға сәйкес келмеуі, оның ішінде қызметтер көрсету мерзімдерін бұзу, 

құқықтық актілерде көзделмеген құжаттарды талап ету, қызметтер көрсету 

рәсімдерінің тәртібін бұзу жүйелі фактілері (Мемлекеттік корпорацияға 

қойылған және талапкерлердің пайдасына қанағаттандырылған талаптарға 

сәйкес); 

- белгіленген тәртіптің бұзылуына әкеп соқтыратын мемлекеттік 

қызметтер көрсету кезінде пайдаланылатын ақпараттық жүйелердің тиісінше 

жұмыс істемеуі (МЖК ААЖ-да дұрыс емес деректер фактілерінің болуы); 

- ақпараттық жүйелерді пайдалану кезінде мемлекеттік қызмет көрсету 

процестерін «қолмен» түзету мүмкіндігі болып табылады. 

3) лауазымды адамдардың шешімдер қабылдауы немесе өзге де әкімшілік 

рәсімдерді орындау кезінде дискрециялық өкілеттіктердің кеңдігі тәуекелі, 

оның факторлары төмендегілер болып табылады: 

- құқықтық акт немесе ішкі құжат талдау объектісінің лауазымды 

адамының шешім қабылдауының толық негіздері мен тәртібін белгілемейді; 

- лауазымды тұлғалардың шешімдер қабылдауы немесе өзге де әкімшілік 

рәсімдерді орындауы үшін негіздердің болмауы немесе белгісіздігі 

(Мемлекеттік корпорацияның пайдасына шығарылмаған сот шешімдеріне 

шағымдану бойынша бірыңғай практика жоқ); 

- лауазымды адамның және/немесе талдау объектісінің өз қалауы 

бойынша жеке және заңды тұлғалармен құқықтық қатынастардың туындауына, 

оларды тиісті уәждемесіз өзгертуге немесе тоқтатуға бастамашылық жасау 

мүмкіндігі, сондай-ақ заңнаманы өз қалауы бойынша орындамағаны үшін 

жауапкершіліктің түрі мен мөлшерін айқындау мүмкіндігі (медиативтік 

келісімдер жасасу бөлігінде). 
 

Ұсынымдар  

Жер кадастры департаменті: 

1) Бастапқыда орындалу мерзімі 2024 жылғы 3 тоқсан болып көрсетілген 

мемлекеттік жер кадастры саласында өткен СЖТІТ ұсынымдарын орындауға 

ерекше назар аударсын: Комплаенс бақылау қызметімен келісілген 

индикаторларды («қызыл жалаулар») ескере отырып, ЖМБМК АЖ-да 

сыбайлас жемқорлық пен алаяқтықты тексеру, анықтау және алдын алудың 

автоматтандырылған процесін әзірлеп, енгізсін; 

2) Салауатты бәсекелестікті дамыту, мемлекеттік сатып алуға 

қатысушылардың біліктілігін арттыру және көрсетілетін қызметті алушылар 

үшін көрсетілетін қызметтердің сапасын жақсарту үшін уәкілетті органның 

жерге орналастыру жұмыстары саласында лицензиялауды енгізу мүмкіндігін 

қарауы үшін қажетті жұмыс жүргізсін; 

3) Объективті себептерді (ұйымдастырушылық проблемалар, 

жұмыскерлердің біліктілігінің жеткіліксіздігі, тендерлерге дайындықтың 

жеткіліксіздігі және т. б.) анықтау үшін мемлекеттік сатып алуларға қатысу 

жетістігі төмен филиалдардың ішкі процестерін мұқият зерделесін, 

филиалдардың сатып алуларға қатысу тәжірибесімен алмасу мәселесін 

қарасын; 

4) Жер кадастры саласының қолданыстағы нормативтік актілерінің 

талаптарын сақтау мәселелері бойынша қызметкерлерді жыл сайын оқытып,  

кейіннен тестілеуді жүргізсін; 

5) Бөлімдер мен филиалдар басшыларының бағалау жүйесін тиімділік 

көрсеткіштеріне анықталған бұзушылықтардың, расталған шағымдардың және 

тәртіптік жазалардың санын енгізе отырып, қайта қарасын, оларға кейіннен 

ынталандыру немесе шектеу шараларын қолдансын; 

6) Жер кадастры саласында қызметтер көрсету сапасын арттыру 

мақсатында, барлық елді мекендер үшін жоспарлы-картографиялық 

материалдарды жасау және өзектендіру бойынша қажетті жұмыс жүргізсін; 

7) 2026 жыл ішінде Алматы, Павлодар, Түркістан облыстарының және 

Шымкент қаласының филиалдарында жер кадастры саласында қызметтер 

көрсету мерзімдерінің бұзылу себептеріне тоқсан сайын талдау жүргізіп, 

бұзушылықтар расталған жағдайда, басшылар мен қызметкерлерге нақты 

шаралар қабылдасын;  

8) Филиалдардың ескертулерін ескере отырып, жүйе жұмысының 

тұрақтылығын жақсарту үшін (қосымша функцияларды енгізу, өтінімдерді беру 

және аяқтау үшін интерфейсті жақсарту және т. б.) ЖМБМК АЖ-дағы 

техникалық іркілістерді жою шараларын қабылдасын; 

9) Мемлекеттік корпорациямен бір мезгілде мемлекеттік сатып алуға 

қатысу туралы Комплаенс бақылау қызметін ақпараттандыру құралының 

пилоттық жобасы шеңберінде, жер кадастры саласындағы қолданыстағы 

мемлекеттік сатып алу процестеріне Мемлекеттік корпорация 

жұмыскерлерімен үлестес заңды тұлғалар мен ЖК енгізу мүмкіндігін 

қарастырсын; 

Басқарма аппаратының басшысы: 

10) Заң бөлімшелерінің қызметін бақылау мен үйлестіруді күшейтсін, сот 

процестері туралы уақытылы хабардар етуді және филиалдар арасында 

тәжірибе алмасуды қамтамасыз етсін; 

11) Жұмыскерлерді оқыту және олардың біліктілігін арттыру жөніндегі, 

оның ішінде ҚР ӘРПК қолдану және әкімшілік істерде сот өкілдігі мәселелері 

жөніндегі жұмысты жалғастырсын; 

12) Жер кадастры желісі бойынша автокөлікті, зертханалық жабдықты, 

ұйымдастыру техникасын және бағдарламалық қамтылымды кезең-кезеңімен 

жаңарту жөніндегі жоспарды әзірлесін; 

13) Жоғалту себептерін, типтік қателіктерді талдауға енгізу бөлігінде сот 

істерінің мониторингін жүргізуді қайта қарасын, сондай-ақ сот практикасын 

және үлгілік талап қою талаптарын талдауды ескере отырып, сот жұмысын 

жүргізу және Мемлекеттік корпорацияның мүдделерін қорғау жөніндегі 

бірыңғай әдістемелік ұсынымдарды әзірлеу мүмкіндігін қарасын; 

 

«Е-Otinish» дамыту және үйлестіру департаменті: 

14) Өтініштерді ағымдағы мәртебесі, қарау нәтижелері және т. б. 

бойынша жіктеу үшін «Smart Data Ukimet» платформасында өлшемшарттарды 

нақтылау мәселесіне бастамашылық жасасын; 

 

Персоналды басқару департаменті, филиалдар: 

15) Тәртіптік жазаларды қолдану бөлігінде персоналды басқару 

саласындағы сыбайлас жемқорлық тәуекелдерін ішкі талдау қорытындылары 

бойынша Қызмет бұрын ұсынған ұсынымдарды орындау бойынша жұмысты 

сапалы және уақытылы жүргізсін. 
 

 

 

 

 

 

 

 

 

 


